
ДАЛУЧАЙЦЕСЯ!

Щ УГЭТЫМГОДЗЕ 
БДV СПАЎНЯЕЦЦА 89!

У гэтым годзе Беларускі дзяржаўны універ- 
сітэт адзначыць сваё 85-годдзе. Газета “Уні- 
версітэт” распачынае спецыяльную рубры- 
ку, прысвечаную гэтай даце. Мы плануем  
расказваць пра гісторыю БДУ, гутарыць з вы- 
кладчыкамі, студэнтамі, супрацоўнікамі.

Чакаем і вашых прапановаў, пытанняў, 
цікавых гісторый. Дасылайце іх у рэдакцыю 
газеты.

s.____              >

------------------  Ю БШ ЕІ--------------------—

У ГОСЦ! AA ГАБАСАВА
19 снеж ня ў  зале пасядж энняў Вучонага савета БДУ  

адбылося ўшанаванне доктара фізіка-матэматычных навук, 
прафесара, Заслужанага дзеяча навукі Рафаіла Габасава з 
нагоды яго 70-годдзя. Ca знамянальнай датай прафесара 
павіншавалі рэктар БДУ B.I. Стражаў, сябры, калегі, вучні.

У Беларускім дзяржаўным уні- 
версітэце прафесар Габасаў працуе 
з 1967 г., калі ўзначаліў створаную 
на матэматычным факультэде ка
федру прыкладной матэматыкі. У 
1970 г. кафедра стала структурным 
падраздзяленнем новага факуль- 
тэта прыкладной матэматыкі і 
была перейменавана ў кафедру 
метадаў аптымальнага кіравання. 
Р.Габасаў кіраваў ёй да ліпеня 
2000 г., а зараз працуе там на па- 
садзе прафесара.

Менавіта ў сценах універсітэта 
найболын яскрава выявіўся наву- 
ковы і педагагічны талент Р. Габа- 
сава. Трэба адзначыць, што прафе
сар Габасаў — адзін са стваральні- 
каў беларускай навуковай школы 
па аптымізацыі і аптымальным 
кіраванні. У 1982 г. яму было на- 
дадзена званне “Заслужаны дзеяч 
навукі БССР”. За цыкл працаў па 
канструкцыйнай тэорыі экстрэ- 
мальных задач у 1995 г. ён атрымаў 
прэмію Акадэміі навук Рэспублікі 
Беларусь. Усяго ён апублікаваў 
каля 500 навуковых прац. Вынікі

навуковай дзейнасці Р. Габасава 
добра вядомы ва ўсім свеце. Ён 
чытаў лекцыі ва універсітэтах 
многіх краінаў Еўропы, Азіі і ЗПІА.

Сярод вучняў прафесара 9 дак- 
тароў і 62 кандыдаты навук. Яны 
працуюць у Нацыянальнай ака- 
дэміі навук Беларусі, амаль ва ўсіх 
ВНУ краіны, у многіх універсітэ- 
тах і навуковых цэнтрах СНД, 
ЗША, Германіі, Балгарыі, Літвы, 
Ізраіля, Кітая, КНДР і інш. За за- 
слуй ў падрыхтоўцы спецыялістаў 
высокай кваліфікацыі P. Габасаў 
у 2000 г. быў узнагароджаны Гана- 
ровай граматай Прэзідыума BAK 
Беларусі, а ў 2001 г. — медалём Ca- 
цыялістычнай Рэспублікі В’етнам 
“За заслугі ў асвеце”.

Рэктар БДУ B.I. Стражаў ад імя 
Міністэрства адукацыі ўручыў 
юбіляру нагрудны знак “Выдат- 
нік адукацыі” і ў віншавальным 
слове зазначыў, што такія тале- 
навітыя людзі — гонар нашага 
універсітэта і ўсёй краіны.

Сняжана ЛІСОЎСКАЯ 
Фота Аляксандра СНАПКА

АКЦЫІ

ПАААРУНКІ MАЗЯЦЕИ
Дабрачынную пераднавагод- 

нюю акцыю “Мы разам!” правялі 
напярэдадні Новага года камітэт 
БРСМ нашага універсітэта сумес- 
на з упраўленнямі выхаваўчай ра
боты з моладдзю і па справах куль
туры. Адрасатамі яе сталі болып 
за 200 выхаванцаў дома-інтэрна- 
та для дзяцей-сіротаў у Жданові- 
чах, “Дзіцячай вёскі — SOS” у Ma- 
р ’інай Горцы і дзіцячага сада №16 
пры Рэспубліканскім  інтэрнаце 
ветэранаў вайны . Д зяўч ы н кі і 
хлопчы кі атры м алі падарункі: 
кнігі, цацкі, рэчы, сабраныя для 
іх на працягу года супрацоўнікамі 
і студэнтам і БДУ. Д ля дзяцей 
былі наладж аны  разнастайны я 
забаўляльныя конкурсы і гульні, 
а таксама выступіў дзіцячы ўзор- 
ны ансамбль танца “Л ітарынка”.

Святлана ДАЛГАНЮ К  
Фота Тамары СУВОРАВАЙ

ВІНШУЕМ!

ЛІЦЭІСТЫ БЛУ ЎЗЯЛІ СРЭБРА
Л іцэісты  БДУ занял і другое 

месца на VII Рэспубліканскім тур- 
ніры юных матэматыкаў, аргані- 
заваным факультэтам прыклад
ной м атэм аты кі і інф арм аты кі 
(ФПМІ). Турнір адбыўся на пачат- 
ку снежня на базе Мінскага дзяр- 
жаўнага абласнога інстытута па- 
вышэння кваліфікацыі і пералад- 
рыхтоўкі кадраў і сярэдняй шко
лы № 132 Мінска пад эгідай Mi- 
ністэрства адукацыі.

Асноўная барацьба разгарну- 
лася менавіта паміж  камандамі 
ліцэя БДУ і CIII № 41: увесь час 
яны іш лі нага ў нагу, і толькі ў 
апошні дзень каманда СШ № 41 
крыху апярэдзіла ліцэістаў. Так, 
навучэнцы ш колы N» 41 занялі 
першае месца, ліцэісты БДУ —

другое, на трэцім апынулася к а 
манда брэсцкага ліцэя Ns I.

Зрэшты, нават у поспеху пера- 
м ож цаў  ёсць нем алая заслуга 
вы к л ад ч ы к аў  В Д У : вось уж о 
амаль 10 гадоў СШ № 41 супра- 
цоўнічае з ФПМІ.

Пераможцаў павінш авалі на- 
м еснік м ін істра адукацы і K.C. 
Фарыно і прарэктар па адукацый- 
ных інавацыях і інфармацыйных 
тэхналогіях БДУ П.А. Мандрык. 
Ш кольнікі Ф рунзенскага раёна 
Мінска далі для ўдзельнікаў не- 
вялікі канцэрт.

Гісторыя турніраў у Беларусі 
налічвае ўж о 10 гадоў, і ўвесь 
гэты час вядучую ролю ў іх  арга- 
н ізацы і і правядзенні, у фармі- 
раванні складу журы адыгрьіва-

АКТУАЛЬНА

юць выкладчыкі і студэнты БДУ, 
н ай п ерш  — ф а к у л ь тэта  п р ы 
кладной матэматыкі і інфарма- 
ты кі.

У сёлетнім турніры ўзялі ўдзел 
каманды ліцэя БДУ, ліцэя № I 
Баранавічаў, СШ № 41 М інска, 
л іц э я  № I Б р эста , л іц э я  № I 
М інска, СШ № 8 Кобрына, Mari- 
лёўскага абласнога л іц эя  № 2, 
гімназіі №» I Гродна, ліцэя БНТУ.

Б ольш  п ад р аб язн а  наконт 
п рав ілаў  правядзення турніру 
юных матэматыкаў, задач, ста- 
ты стыкі і г.д. можна даведацца 
на сайце ФПМІ (www.fpmi.bsu.by) 
у раздзеле “Ш кольніку”, “ЮШ- 
цэнтр—XXI”.

Б.В. ЗАДВОРНЫ, 
намеснік дэкана ФПМІ БДУ

РЭКТАР ПАРАІЎСЯ CA СТУДЭНТАМІ
20  снеж н я  на геаграфічньім факультэце адбы лася перш ая сустрэча рэктара 

B.I. Стражава з новаабранымі членамі студэнцкіх саветаў па якасці адукацыі факультэтаў 
БДУ. Яе арганізавала ўпраўленне выхаваўчай работы з моладдзю.

У сустрэчы таксама прынялі ўдзел прарэктар па 
вучэбнай рабоце B.B. Самахвал, прарэктар па вучэб- 
на-выхаваўчай рабоце і сацыяльных пытаннях У.В. 
Сувораў, начальнік галоўнага ўпраўлення вучэбнай і 
навукова-метадычнай работы Я.Ф. Бандарэнка, дэ- 
кан геаграфічнага факультэта 1.1. Пірожнік, а такса
ма начальнік упраўлення выхаваўчай работы з мо
ладдзю П.В. Скалабан.

B.I. Стражаў падкрэсліў, што падрыхтоўка спе- 
цыялістаў з вышэйшай адукацыяй у сучасных умо- 
вах вымагае пастаянна шукаць новыя падыходы да 
арганізацыі навучальнага працэсу, у якім павінны 
актыўна ўдзельнічаць не толькі выкладчыкі, але і

самі студэнты. Па словах У.B. Суворава, студэнты так
сама павінны адчуваць сваю адказнасць за якасць аду- 
кацыі.

У сваім выступленні B.B. Самахвал адзначыў, што 
ў кожнай ВНУ павінна быць унутраная сістэма кант- 
ролю якасці адукацыі, таму неабходна павысіць ролю 
Студэнцкага савета па якасці адукацыі. Вучэбна-ме- 
тадычнае забеспячэнне, матэрыяльна-тэхнічная база, 
інфарматызацыя навучальнага працэсу — усё гэта 
таксама вызначае якасць адукацыі, але галоўнае — 
навучыць студэнта вучыцца самастойна, шукаць 
інфармацыю і яе самастойна асвойваць.

Таццяна КУХАРЧУК

http://www.gazeta.bsu.by

АКЦЫІ

CA ЮЗ ЖАНЧЫН 
ЗАПРАШАЕ

12 студзеня з 10 да 16 гадзін у 
актавай зале інтэрната №7 (вул. 
Кастрычніцкая, 10а) будзе нала- 
д ж ан а дабрачы нная к ал яд н ая  
акцыя “Ад усёй душы” для шмат- 
дзетны х сем ’яў  супрацоўнікаў 
БДУ. У праграме — калядныя па- 
дарункі, “салодкі” стол.

а б ’я в ы

РЭКТАРАТ
БЕЛАРУСКАГА

ДЗЯРЖАЎНАГА
УНІВЕРСІТЭТА
аб’яўляе конкурс 

на замяшчэнне пасад:

ЗАГАДЧЫ КАЎ КАФЕДРАЎ: 
тэоры і і м етадалогіі ж урнал і- 
сты кі, паліталогіі;

ПРАФЕСАРАЎ КАФЕДРАЎ: 
тэоры і і м етадалогіі ж урн ал і- 
сты кі, тэорыі літаратуры;

ДАЦЭНТАЎ КАФЕДРАЎ: тэ- 
о ры і і м е т а д а л о г іі ж у р н а л і-  
сты кі, замеж най ж урналісты кі 
і літаратуры , тэхналогій  каму- 
н ік ац ы і, тэлебачання і радыё- 
вяш чання, сацыялогіі ж урналі- 
сты к і, л ітаратурн а-м астац кай  
кры ты кі, славянскіх літаратур;

СТАРШЫХ ВЫКЛАДЧЫКАЎ 
КАФЕДРАЎ: вы ш эйш ай матэ- 
м аты кі і м атэматы чнай ф ізік і, 
рам анскіх  моў, тэарэты чнага і 
славянскага мовазнаўства;

ВЫ КЛАДЧЫ КА  КАФЕДРЫ  
рам анскага мовазнаўства;

АСІСТЭНТА КАФЕДРЫ арга- 
н ічнай хім іі.

Тэрмін конкурсу — адзін ме
сяц з дня апублікавання аб’явы.

Адрас: 220030, г. Мінск, вул. 
Б абруйская, 5-а , упраўленне  
кадраў, тэл. 209-54-36.

ДЗЯРЖАЎНЫ  
ІНСТЫТУТ 

КІРАВАННЯ 
I САЦЫЯЛЬНЫХ 

ТЭХНАЛОГІЙ БДУ

абвяшчае конкурс 
на замяшчэнне 

пасады:

вы кладчы ка кафедры  сацы- 
яльнай работы (I).

Тэрмін конкурсу — адзін месяц 
з дня апублікавання аб’явы.

Адрас: 220037, г. Мінск, вул. 
Батанічная, 15, Дзяржаўны  
інстытут кіравання і сацыяльных 
тэхналогій БДУ, аддзел кадраў, 
тэл. 210-01-10.

АФІЦЫЙНА

РАШЭННЕ 
ВУЧОНАГА 

CABETA
Рашэнне Вучонага савета Бела- 

рускага дзяржаўнага універсітэта 
“Вынікі работы Беларускага дзяр- 
жаўнагауніверсітэтаў 2004—2005 
навучальным годзе і задачы па 
ўдасканальванні якасці падрых- 
тоўкі спецыялістаў у 2005—2006 
навучальным годзе” размешчана 
на сайце газеты  “У ніверсітэт” 
(www.gazeta.bsu.by).

IHCTbITVT 
ІМЯ К А Н Ф У Ц Ы Я

Мемарандум пра супрацоўніц- 
тва пам іж  Белдзяржуніверсітэ- 
там  і П ек інск ім  універсітэтам  
мовазнаўства і культуры быў пад- 
пісаны 16 снежня. Подпісы пад 
ім паставілі рэктар наш ага уні- 
версітэта прафесар B.I. Стражаў і 
віцэ-прэзідэнт Пекінскага універ- 
сітэта прафесар Лінь Голі. Згод- 
на з гэтым дакументам, будзе ство- 
раны Інстытут кітаязнаўства імя 
Канфуцыя.

Інстытут кітаязнаўства будзе 
створаны на базе Рэспубліканска- 
га цэнтра к ітаязнаўства “Іерог- 
ліф” пры БДУ дзеля фарміраван-

ня ў Беларусі высокапрафесійна- 
га сіналагічнага асяродку, аб’яд- 
нання сінолагаў усіх галін ведаў 
(філолагаў, гісторыкаў, паліто- 
лагаў, эканам істаў, географаў, 
этнографаў, мастацтвазнаўцаў і 
г.д.) для навуковага забеепячэн- 
ня дзейнасці Беларусі ва Усход- 
няй Азіі.

Стварэнне Інсты тута к ітая - 
знаўства імя Канфуцыя заплана- 
вана да I  снежня 2006 г. Фінансу- 
ецца праект урадам Кітая.

Паводле паведамлення  
прэс-службы БДУ 

Фота Марыі КАСЦЮКОВІЧ

Упершыню за апош нія 10 гадоў дэлегацыя БДУ  
наведала В'етнам: візіт адбыўся ў рамках работы III  
М іж народнай гандлёва-прамысловай эканамічнай  
выставы ў в ’етнамскім горадзе Хашыміне. Пашырэнне 
супрацоўніцтва з азіяцкім і кра інам і названа адным з 
прыярытэтаў зам еж най палітыкі нашай дзяржавы. Пра 
перспектывы супрацоўніцтва з В ’етнамам расказалі 
нашай газеце прарэктар па вучэбнай рабоце Віктар 
Васільевіч Самахвал і супрацоўнік Галоўнага 
ўпраўлення навукі БДУ, каардынатар навукова- 
тэхнічнага супрацоўніцтва з Кітаем Вячаслаў 
Кандрацьевіч Лявонаў.

більнасць у наш ай краіне, доб- 
разычлівае стаўленне да замеж- 
ны х етудэнтаў. Ш то праўда, у 
БДУ цяпер в ’етнам скіх студэн- 
таў — адзінкі: некалькі чалавек 
на ф ілалагічны м факультэце ды 
падрыхтоўчым аддзяленні.

Н адум ку B.B. Самахвала, бе- 
ларускія ВНУ могуць скласці су- 
р ’ёзную  кан курэн ц ы ю  інш ы м  
ВНУ ў пры вабліванні в ’етнам- 
скіх  студэнтаў. Аднак для в ’ет- 
намцаў важ на не толькі якасць 
навучання, але і яго тэрміны.

стайных прадпрыемствах В’ет- 
нама ўжо цяпер.

Навучанне ў в’етнамскіх ВНУ 
адрозніваецца ад наш ага боль- 
шай самастойнасцю работы сту- 
дэнтаў: у іх  менш аўдыторных 
заняткаў, часцей ладзяцца сур’- 
ёзныя кантрольныя работы. Як 
зазначыў B.K. Лявонаў, В’етнам 
ідзе кітайскім шляхам развіцця, 
таму цэны на вышэйшую адука- 
цыю там пакуль што невысокія: 
у некаторых навучальных уста- 
новах кошт I года навучання скла-

СУПРАЦОЎНІЦТВА

Едучы на выставу, паведаміў 
B.K. Л явонаў, дэлегацы я БДУ 
разлічвала зац ікавіць  в ’етнам- 
скіх калег. В ялікі раздзел у эк- 
спазіцы і БДУ прысвячаўся тэх- 
налогіям  ачы стк і п ітной вады 
(В’етнам  — трап ічн ая  краін а , 
дзе існуе такая праблема). Гэта 
бы л і а д н а р а зо в ы я  ф іл ь тр ы , 
фільтры для сістэм водазабеспя- 
ч э н н я , а та к с а м а  м аб іл ь н ы я  
ф ільтрацы йны я ўстаноўкі (што 
даюць 2,5 т чыстай вады за 3 гад- 
з ін ы ). Т а к ія  ф іл ь тр ац ы й н ы я  
ўстаноўкі бы лі н ак ір аван ы я  ў 
якасц і гуманітарнай дапамогі ў 
той рэгіён  п асля  катастроф ы , 
вы кліканай  цунамі.

А крам я таго, в ’етнамцаў за- 
ц ік ц в іл і З В Ч -т эх н а л о г іі д л я  
ап р а ц о ў к і глебы  і н асен н я  
сельскагаспадарчых раслін: гэта 
дазваляе атрымліваць здаровыя 
расліны з высокай ураджайнас- 
цю. Інтарэс вы клікаў і пенапурм 
— матэрыял, як і дазваляе абсар- 
біраваць нафту ў месцах яе раз- 
ліву. Мат з яго вагой у I  кг можа 
ўвабраць у сябе 35—70 кгнафты .

B.B. Самахвал зазначыў, што 
в ’етнамцы сёння маюць вялікую 
ахвоту да вучобы: конкурс у тэх- 
нічны універсітэт складае 12 ча
лавек на месца. У педагагічным 
універсітэце навучанне бясплат- 
нае, і конкурсу туды практычна 
няма. У болын прэстыжных ВНУ 
н ав у ч ан н е п л ат н ае , але к а л я  
15 % студэнтаў, як ія  займаюцца 
н а “в ы д ат н а” , атры м ліваю ц ь  
стыпендыю. Стыпендыя (каля 15 
долараў у месяц) не толькі кам- 
пенсуе плату за навучанне, але 
яш чэ і пакідае тое-сёе на пражы- 
ванне. Як распавялі В.В. Самах- 
валу кіраўнікі тэхнічнага універ- 
сітэта, туды цяпер паступаюць 
найбольш  п ад р ы х та в а н ы я  і 
здольны я м алады я лю дзі. Гэта 
сведчыць, што краіна рыхтуец- 
ца зрабіць рывок у тэхнічным пе-

рааснаш чэнн і 
народнай гас- 
падаркі. У цэ- 
лым ж а ў В’ет- 
нам енаЮ ты с. 
ж ы хароў пры- 
падае 230 сту- 
дэнтаў — гэта 
даволі вы сокі 
п р ац эн т  на- 
с е л ь н і ц т в а ,  
асаб л іва  дл я  
к р а ін ы , я к а я  
р а з в ів а е ц ц а .
Такі паказчык 
м ож на параў- 
ноўваць з ана- 
лагічным у еў- 
рапейскіх краі- 
нах.

Я к  згад аў  
B.B. Самахвал, БДУ пачаў рых- 
таваць кадры для Сацыялістыч- 
най Рэспублікі В’етнам яш чэ ў 
1962 г. Да 1995 г. у нашым уні- 
версітэце былі падры хтаваны я 
610 в ’етнам скіх спецы ялістаў, 
пераваж на ф ізікаў і матэматы- 
каў. Пра якасць атрыманай аду- 
кац ы і сведчыць той ф акт, што 
сёння болы насць вы пускнікоў 
БДУ займаюць высокія пасады 
ў сваёй  к р а ін е . Н ап р ы к л ад , 
міністр адукацы і і падрыхтоўкі 
кадраў, а таксама міністр навукі 
і тэхналогіі скончылі м енавіта 
наш  універсітэт.

Сёння в ’етнамцаў прымаюць 
на вучобу многія краіны: Кітай, 
Японія, шмат як ія  з еўрапейскіх 
дзярж аваў , пры гэтым некато- 
ры я нават на бясплатнай'асно- 
ве. А днак на ш эраг спецы яль- 
насцяў у гэтых краінах в ’етнам- 
цаў не прымаюць. Таму В’етнам 
зацікаўлены  накіроўваць да нас 
вучы цца сваіх грам адзян: яны 
пам ятаю ць пра дастаткова вы- 
сокі ўзровень адукацы і ў бела- 
рускіх ВНУ, а таксама іх  вабіць 
пал іты чная і  эканам ічная ста-

Паводле Валонскай сіетэмы, 
Еўропа будзе ры хтаваць спецы- 
я л іс т а ў  п ер ш ай  сту п ен і за  3 
гады, у нас гэта будзе займаць 
4—5 гадоў. У самім В’етнаме на 
бакалаўра вучацца 4 гады, яш чэ
2 — на магістра і 3 — у аспіран- 
туры. П радстаўнікі БДУ падпі- 
салі пагадненне пра ўзаемаразу- 
менне з Тэхналагічным універ- 
с ітэтам  В ’етн ам ск ага  н ац ы я- 
нальнага універсітэта. Паводле 
папярэдняй дамоўленасці, спяр- 
ш а да нас пры едзе н е в я л ік а я  
група студэнтаў на I  год. Потым
3 ім і будуць кансультавацца, ці 
варта паш ы раць супрацоўніцт- 
ва. М агчыма, для эканоміі срод- 
к аў  в ’етн ам ц ы  х а ц е л і б даць  
сваім спецыялістам асновы вы 
ш эйш ай адукацы і на радзіме, а 
толькі потым адпраўляць іх  у 
Беларусь. Гэта ты чы цца нават 
н ав у ч ан н я  рускай  мове: в ’ет
н ам цы  гатовы я зап расіц ь  на- 
шых вы кладчы каў да сябе, каб 
палова тэрміну навучання пра- 
ходзіла там — ім гэта эканаміч- 
на выгадна. Дарэчы, беларускія 
грамадзяне працуюць на разна-

дае 100—200 долараў ЗТТТА. Гэта 
не паказчык кепскай еістэмы аду- 
кацыі — проста ўзровень даходаў 
насельніцтва не дазваляе прызна- 
чаць вышэйшыя цэны.

В.В. Самахвал распавёў, што 
цяпер у В’етнаме працуюць каля 
1500 спецыялістаў, падрыхтава- 
ных у Беларусі, — гэта аснова 
для эканам ічнага супрацоўніц- 
тва нашых краінаў, бо з былымі 
вы пускнікам і прасцей наладж - 
ваць кантакты . К раіна дастат
кова багатая на прыродныя рэ- 
сурсы , ёсць перспекты вы  для 
сельскай  гасп ад ар к і: за  год у 
В’етнам е зб іраю ць 4 у р ад ж а і 
рысу, вырошчваюць ш мат рэд- 
кай  трапічнай садавіны , каву. 
Пры ўзмацненні супрацоўніцтва 
з В’етнамам да замежных моваў, 
я к ія  вы вучаю ць студэнты  фа- 
культэта між народных адносін 
наш ага універсітэта, ёсць рэаль- 
ная магчы масць дадаць і в ’ет- 
намскую — на дапамогу ў гэтай 
сп раве ат р ы м ан а  зго д а  в ’ет- 
нам скіх калег.

П адрыхтаваў  
Іван ФЕДАРОВІЧ

Ніна была самай малодшай у 
сям ’і. Маці працавала настаўні- 
цай у гімназіі, а бадька, як і скон- 
чыў універсітэт у Пецярбурзе, быў 
юрыстам. У сярэдзіне 20-х баць- 
ка быў загадчыкам аддзела Народ- 
нага кам ісары ята асветы ў Бе-

рослых людзей з баявы мі ордэ- 
нам і і м едалям і. Cnic студэнтаў 
ф а к у л ь т э т а  з а к а н ч в а ў с я  н а 
лічбе 18. З а н я тк і на журфаКу 
пачаліся I  кастры чніка 1944 г.

— Мы вуч ы л іся  ў буды нку 
цяпераш няга рэктарата і ў роз
ны х гарадскіх  ш колах . У наш 
час тэта быў корпус ф ізіка-м а- 
тэм аты чн ага  ф акультэта . Тут 
разм яш ч ал іся  рэктарат, парт-

Ніна Аляксандраўна СНІЦАРАВА, дацэнт кафедры 
гісторыі журналістыкі і літаратуры, 10 студзеня адзначыла 
свой юбілей. Гэтай падзеі было прысвечана ўрачыстае 
пасяджэнне Вучонага савета факультэта журналістыкі.

Былая студэнтка першага журфакаўскага набора 1944 г. у 
гэтыя дні ўзгадвае найбольш яскравыя падзеі свайго жыцця, 
цесна пераплеценага з лёсам роднага факультэта.

14 снежня на 
факультэце журналістыкі 
адбылася прэзентацыя 
чытальнай залы пасля 
аднаўлення.

Галоўны бібліятэкар чы таль
най залы  Лю дміла М ікалаеўна 
Уш акова падзякавала ўсім, хто 
прыняў актыўны ўдзел у мадэр- 
н іза ц ы і ч ы тал ь н і, ад зн ачы ла 
добразы члівы я адносіны  з кі- 
раўніцтвам факультэта і біблія- 
тэкі. С імвалічныя прызы атры- 
малі JI.П. Саянкова (“За супра- 
ц о ў н ід т в а ” ), Н .А . Ф яд о тава  
(“Самы верны чы тач”), перша- 
курсн ік  Д зяніс Ф едчанка (“Са
мы працавіты  чы тач”), чацвер- 
такурсн іца Н адзея Габец (“Са
мы дапы тлівы  чы тач”), перша- 
курсн ік  Д зян іс  Я нчук (“Самы 
шустры, ж артаўлівы , але ў той 
ж а час самы ўлюбёны чы тач”), 
Ira p  Г орскі (“Самы аб аяльн ы  
чы тач” ), другакурсн іца К аця- 
рына Быцко (“Самы пастаянны 
чы тач”), B .P. Ваш кевіч і пяці- 
курсніца М арына Кузьміч (“Ф а
нат перы ёды кі”), Д зяніс ІПуд, 
А ляксандр Рудніцкі, Саша Ky- 
чур (“Г алоўны  п ам о ч н ік ” ). У 
адказ студэнты падары лі Люд- 
міле М ікалаеўне букет руж аў у 
нам інацы і “З а  праф есіяналізм  
іў в а г у ” .

Ў  -Б 85

ПРЫСВЕЧАНАЕ ЖУРФАКУ
шанковічах. Пасля нараджэння 
дачкі бацькі пераехалі ў Мінск. 
Дом, дзе да вайны ж ы ла сям ’я 
Ніны Аляксандраўны, знаходзіў- 
ся ў гістарычным сэрцы сталіцы 
— каля Гарадскога Вала. Яшчэ ў 
XVII ст. там размяшчалася заход- 
няя брама горада. У гады вайны, 
кал і сям ’я Сніцаравых ж ы ла ў 
партызанскім раёне на Навагруд- 
чыне, у дом трапіла авіябомба, і 
пасля вы звалення беларускай 
сталіцы ён быў знесены.

У час акупацы і бацькі пера- 
ехал і ў Р убяж эвічы , непадалё- 
ку ад М інска. А тры м алася гэта 
ам аль вы падкова. У лістападзе 
1941 г. маці з бацькам  пайш лі 
на ры нак. Запы таліся  ў перш а
га  селян ін а , я к і  сустрэўся на 
ш л я х у : а д к у л ь  ён п р ы е х аў ?  
Б а ц ь к а  папра- 
сіў адвезці яго 
с я м ’ю ў сваю  
в ё с к у , я к о й  
а к а з а л іс я  P y- 
б я ж э в іч ы . У 
вёсц ы  бы ло 
ш м ат  свабод- 
ны х хат . П раз 
н ей к і час брат 
Н ін ы  Б ар ы с , 
бы лы  сту д эн т  
політэхнічнага 
і н с т ы т у т а ,  
пайш оў у пар- 
ты заны  (ён за- 
г ін у ў  п ад ч ас  
блакады  Н алі- 
б о ц к ай  пу- 
ш ч ы ). М аці 
ц я ж к а  х вар э- 
л а . Н ар о д н ы я  
м сц іўцы  пера- 
везлі ся м ’ю на 
хутар, бо ў мя- 
стэчк у  парты - 
занскай  ся м ’і было небяспечна 
знаходзіцца. У кан д ы  1943 г. 
м аці пам ерла. К алі М інск быў 
вы звалены  ад ворага, дзяўчы - 
на з бацькам  вярнулася ў горад 
з цвёрды м  н ам ерам  вуч ы ц ц а. 
Месцам вучобы ян а абрала фа- 
культэт ж урналісты кі БДУ, ад- 
кры ты  ў 1944 г.

СТУДЭНЦКІЯ
ГАДЫ

Першы курс факультэта жур- 
налісты кі. У чараш ніх дзесяці- 
класн ікаў не было зусім: узрост 
студэнтаў вагаўся ад 17— 19-га- 
довых ю накоў і дзяўчат да да-

к ам , к ір а ў н іц т в а  п р аф к а м а  і 
кам сам ола, ф ізм ат, а таксам а 
п р ав о д зіл іся  асобны я за н я тк і 
для студэнтаў другіх факультэ- 
таў, таму звы чайна ж урналісты  
зай м ал іся  ў трэцюю змену, — 
успамінае Н іна А ляксандраўна. 
— Р ан іцай  усёй групай мы раз- 
біралі руіны  універсітэцкіх  бу- 
ды нкаў, а яш чэ ездзіл і на леса- 
н а р ы х т о ў к і. Вы ло с к л а д а н а , 
але ў так іх  умовах нарадж ала- 
ся сапраўднае сяброўства.

Л екц ы і тагачасны м  студен
там чы талі педагогі БДУ і Mac- 
коўскага універсітэта. Уласнай 
навучальнай базы яш чэ не бы
ло. С тудэнты  х ад зіл і ў рэдак- 
цы і, дзе набіраліся вопыту ў су- 
п р а ц о ў н ік а ў  га зе т , ж у р н а л і-  
ст аў . А с а б л ів а  ц ік а в а  бы ло,

к ал і п р ы язд ж ал і праф есары  з 
М асквы. Н ек альк і разоў у год 
яны  чы талі лекцы і на ф акуль
тэце, знаходзячы ся тут у каман- 
дзіроўках па два-тры тыдні.

— Гасцей з МДУ мы заўсёды 
ч а к а л і  з н е ц я р п л ів а с ц ю , — 
усміхаецца Н .А . Сніцарава, — і 
нават к ал і хварэл і, не прапус- 
кал і ніводнай лекцы і.

Н ін а  А л я к с а н д р а ў н а  бы ла 
вы датніцай, закончы ла універ- 
сітэт з “чы рвоны м” дыпломам. 
Д алей  яе ч а к а л а  асп ір ан ту р а  
пры ф акультэце ж урналісты кі 
М аскоўскага дзярж аўн ага уні- 
версітэта. А дначасова працава
л а  на ж у р ф а к у  Б Д У , ч ы т а л а

свой перш ы І, як  высветлілася 
пазней, асноўны курс — “Гісто- 
р ы я  р у с к а й  ж у р н а л іс т ы к і” . 
П ры  яго  р ас п р ац о ў ц ы  Н ін а  
А л я к с а н д р а ў н а  к а р ы с т а л а с я  
запісамі лекцы й і м атэры ялам і 
Я.М . Засурскага, вядом агаўсёй 
расійскай  ж урн ал ісц кай  эліце 
навукоўца і педагога.

МІЖНАРОДНЫЯ
КАНТАКТЫ

Ф а к у л ь т э т  ж у р н а л іс т ы к і 
ўм ац о ў ваў ся  і рос. У 70-я  на 
ж урф аку было створана аддзя- 
ленне для замеж ны х студэнтаў. 
Н ін а А ляксан д раўн а, я к  і ўсе 
вы кладчы кі ф акультэта, чы та
ла лек ц ы і і вял а  п ракты чн ы я

зан ятк і ў студэнтаў з краін  А зіі, 
А ф ры кі і Л ацінскай  А меры кі.

— Канечне, было не так проста 
звы кнуцца з думкай, што боль
шую частку маіх слоў замежныя 
студэнты не рдзумеюць. Але я лю- 
біла гэтыя заняткі. Бачыла ў ва- 
чах студэнтаў гарачае жаданне 
атрымаць веды. Тады я забываЛа- 
ся пра час і тлумачыла жэстамі, 
мімікай. Мой настрой перадаваў- 
ся студэнтам . Яны вы ходзіл і 
натхнёныя, з усмешкамі. I я  была 
на сто працэнтаў упэўнена, што 
сённяшні вечар яны правядуць за 
чытаннем рускай кнігі. Так яно 
часцей за ўсё і адбывалася.

— Н апэўна, у Вас застал іся

незабы ўны я ўспам іны  пра гэ- 
ты х студэнтаў?

— Н а ф акультэце вучы ліся 
юнакі і дзяўчаты з 42 краін свету. 
П р ад стаў н ік і к о ж н ай  к раін ы  
вызначаліся асаблівым менталі- 
тэтам . Мне запом ніўся вельм і 
сімпатычны студэнт Віктор з Кон
га. Зіма, мароз, пачатак лекцыі. 
Заходзіць чорны-чорны афрыка- 
нец у ружовай безрукаўцы. Я ад- 
разу адчула да яго нейкую пры- 
хільнасць. Пасля паспяховага за- 
канчэння універсітэта Віктор па- 
ступіў у пары ж скую  Сарбону і 
стаў яе выкладчыкам. Мы пера- 
пісваліся з ім амаль 10 гадоў.

СЛАВУТАСЦІ
За сваё жыццё Ніна Аляксан- 

драўна зналася са многімі знака- 
мітымі людзьмі. Влізкім чалаве- 
кам на працягу многіх гадоў для 
яе быў Янка Маўр. Яна ганарыц- 
ца асабістым знаёмствам з Я ку
бам Коласам. Падчас паездкі ў 
Маскву сустракалася з Самуілам 
М арш аком. Але галоўная каш - 
тоўнасцьжыццяН.А . Сніцаравай 
— выкладчыцкая і навукова-да- 
следчая праца ва універсітэце.

Ha пасадзе выкладчыка, а за- 
тым дацэнта факультэта журна- 
лістыкі БДУ Ніна Аляксандраў- 
на працуе з 1953 г. Яе былыя вы- 
хаванцы — практычна ўсе вядо- 
мыя журналісты нашай краіны. 
Таленавітага педагога і выдатна- 
га навукоўца ведаюць на радыё, 
телебачанні, у рэдакцыях газет і 
часопісаў. Ніна Аляксандраўна — 
сімвал факультэта журналістыкі, 
пуцяводная зорка, як ая  свеціць 
яго выхаванцам многія дзесяткі 
гадоў.

— Мяне здзівіла, што на лек- 
цыях Ніна Аляксандраўна ніколі 
не заглядвае ў кн іж кі, канспек- 
ты і расказвае вельмі цікава. У яе 
не бывае аднолькавых лекцый. 
Здаецца, Н іна Аляксандраўна — 
энцы клапеды я гісторыі рускай 
журналістыкі, — дзеліцца сваімі 
думкамі студэнтка II курса Тац- 
цяна Грыгаровіч.

Мне застаецца толькі ад ім я 
усіх, хто знаёмы з Нінай А ляк- 
сандраўнай, п ав інш аваць яе з 
юбілеем.

Ганна ПЕТРАЧЭНКА, 
студэнтка II курса 

факультэта журналістыкі

Першыя выпускнікі ж ур ф а ка  19 4 9  года. У  першым радзе Iдругая справа) Н .А. Сніцарава

Алена КУРХІНЕН

ПРЫСВЯЧАЕЦЦА
УЛАДЗІМІРУ

КАРАТКЕВІЧУ
9 снежня 2005 года на 

філалагічным факультэце 
БДУ адбыліся навуковыя 
чытанні, прысвечаныя 75- 
годдзю з дня нараджэння  
У. Караткевіча. Правяла іх 
кафедра беларускай  
літаратуры і культуры.

Адкрываю чы чытанні, загад- 
чы ца каф едры , праф есар  Т .І. 
Ш ам якіна сказала пра У . Карат- 
кевіча як  пра значную постаць 
беларускай літаратуры XX ста- 
годдзя, згадала сваю анкету па 
псіхалогіі творчасці, якую  яна 
даслала ў 1979 годзе пісьменні- 
ку і на якую  ён падрабязна ад- 
к азаў . П рафесар Д з.Я . Вугаёў 
засярод зіў  увагу на непаўтор- 
насці асобы творцы і асаблівас- 
цях яго стылю. Дацэнт A.JI. Be- 
рабей , даўн і даследчы к твор- 
часці У. К араткевіча, адзначыў 
ш матграннасць таленту м аста
ка, падкрэсліў яго вялікую  за 
слугу ў распрацоўцы гіетарыч- 
най тэм аты кі, у абуджэнні на- 
цы янальнай свядомасці белару- 
саў. Прафесар A .I. Бельскі аха- 
рактары заваў эстэтычную каш- 
тоўнасць творчай спадчыны У. 
Караткевіча.

Студэнты з вялікай цікавасцю 
праслухал і вы ступленні сваіх 
вы кладчы каў . Яны даведаліся 
шмат цікавага пра жыццё і твор- 
часць славутага пісьменніка.

Анатоль BАЙНІJIАЎCKI

КНІЖНАЯ ПАЛІЦА
ВЫДАДЗЕНА 

Ў БДУ
Компьютерная верстка. Автор- 

составителъ Т.Я. Ягелло. Наву- 
чальна-метадычны комплекс пры- 
свячаецца папулярным настоль
ным выдавецкім сістэмам Page
Maker 6.51 i QuarkXPress 5.0. У 
кнізе апісваецца праца з тэкстам і 
выявамі, даюцца прыклады, прак- 
тычныя парады, рэкамендацыі. 
Прызначаецца студэнтам факуль- 
тэта журналістыкі.

С.В. Буга. Экология животных. 
У канспекце лекцый разглядаюц- 
ца асноўныя раздзелы экалогіі жы- 
вёл: фактарыяльная экалогія (аўт- 
экалогія), папуляцыйная экалогія 
і экалогія супольнасцяў (сінэкало- 
гія).

Вопросы физического воспита
ния студентов вузов. Выпуск 4.
Зборнік змяшчае навуковыя і ме- 
тадычныя артыкулы вядучых спе- 
цыялістаў кафедраў фізічнага вы- 
хавання і спорту ВНУ Беларусь

Л.И. Шмыгова. Рынок ценных 
бумаг. У навучальным дапаможні- 
ку асвятляюцца праблемы станаў- 
лення рынку каштоўных папер, 
аналізуюцца мадэлі функцыяна- 
вання і рэгулявання фондавых 
рынкаў розных краін.

К.М. Шестаков. Теория приня
тия решений и распознавание об
разов. У курсе лекцый разглядаюц- 
ца фармалізацыя класаў і сітуа- 
цый, методыка складання алфаві- 
ту прыкмет і яго мінімізацыі, пы- 
танні распазнавання вобразаў па 
колеравым апісанні, геаметрыч- 
ных параметрах, а таксама па пры- 
няцці рашэнняў у інтэлектуаль- 
ных сістэмах.

Банковская экономика. Наву- 
чальны дапаможнік разглядае тэ- 
арэтычныя і практычныя аспекты 
функцыянавання банкаўскай эка- 
номікі.

Французско-русский и русско- 
французский юридический сло
варь. Авторы-составители T A . 
Мальцева, Н.М. Кириллова. Слоў- 
нік змяшчае тэрміналогію па тэо- 
рыі дзяржавы і права, дзяржаўна- 
га, грамадзянскага, працоўнага, 
сямейнага, крымінальнага права і 
іншых юрыдычных сфер.

А.Н. Кононов. Социальная пси
хология управления в сфере воин
ской деятельности. У навучальным 
дапаможніку выкладаюцца асно- 
вы сацыяльнай псіхалогіі кіраван- 
ня ў сферы вайсковай дзейнасці, 
сістэматызаваны досвед вайсковых 
псіхолагаў беларускага войска.

BA. Коледа, BA. Медведев, В.И. 
Ярмолинский. Основы мониторин
га функционального и физическо
го состояния студентов. У мана- 
графіі разглядаюцца праблемы і 
метады ацэнкі функцыянальнага 
і фізічнага стану студэнтаў непа- 
срэдна ў працэсе вучэбных занят- 
каў па фізічным выхаванні.

Цзян Цюнь, Чжан Синюй. Лек
сикология современного китайско
го языка. Курс лекцый падае асаб- 
лівасці кітайскай лексікі, метады 
яе даследавання, апіевае словаў- 
тваральныя тыпы і характар сло- 
ваўтваральных працэсаў, фразеа- 
лагізмы, сінонімы, антонімы, по- 
лісемію, амонімы, іншамоўныя за- 
пазычанні, спосабы стварэння но
вых слоў, а таксама асноўныя тэн- 
дэнцыі развіцця сучаснай кітайс- 
кай лексікі.

Упраўленне рэдакцыйна- 
выдавецкай работы

У ВОЛЬНЫ ЧАС

BECTKI 3 ФАКУЛЬТЭТАЎ

Аітаратурныя Кадяды
28 снежня факультэт журна- 

лістыкі распачаў святкаванне Ka- 
ляд літаратурнай вечарынай, ар- 
ганізаванай студэнтамі пры дапа- 
мозе кафедры літаратурна-мас- 
та ц к а й  к р ы ты к і. Да ф акуль- 
тэц к іх  ам атараў  л ітаратуры  з 
в інш аван н ям і пры йш лі паэты  
Арцём Кавалеўскі, Андрэй Хада- 
новіч, У ладзя Л ян кевіч  і інш . 
Прыляцеў у актавую залу і здвое- 
ны калядны  нумар студэнцкай 
газеты “П ерья”, у якім  чытачы 
знайшлі артыкулы пра выступоў- 
цаў. Для тых, хто не патрапіў у 
Дом літаратара 8 снежня, “зорка” 
другога курса Глеб Лабадзенка 
паўторна прэзентаваў сваю кнігу 
“P ager-вершы” (а ў гэты час зала

актыўна чытала пра першую прэ- 
зентацы ю ). He кры ўдую чы  на 
крытыка, як і пагартаў кнігу “Цуд 
кан ф іс к а в а н ага  д зя ц ін ст в а” і 
выклаў свае высновы ў рубрыцы 
“Чарніліца”, чыталавершы аўтар 
кнігі Віка Трэнас. Віктар Ываноў, 
якога газета прапанавала чытачу 
як  “здольнага напісаць шмат чаго 
цікавага”, прадэманстраваў, што 
ён і праспяваць шмат чаго ціка- 
вага можа. П аскардзіўш ы ся на 
творчы крызіс, Яўгенія Манцэвіч 
прачытала некалькі твораў, што 
ўвайшлі ў кнігу, з нараджэннем 
якой дзяўчыну віншавала газета.

Сур’ёзную канкурэнцыю гас- 
цям вечарыны склалі журфакаў- 
ск ія  таленты. Яўген Валошын,

ДАЛУЧАЙЦЕСЯ!

П аш а С вярдлоў, А ндрэй Ада- 
мовіч, Юрась Кастузік, Людміла 
П алавінка і інш ыя студэнты па- 
радавалі гледачоў арыгінальнымі 
творамі і яркім і выступамі. A рэ- 
дакцыя газеты “П ерья” парадава- 
ла сваіх пастаянных аўтараў не- 
вялічкімі падарункамі да Каляд.

Падзяку за арганізацыю веча
рыны і выхад чарговага нумара 
“Перьев” студэнты выказваюць 
адміністрацыі факультэта і аса- 
біста дэкану факультэта журнал - 
істыкі, дацэнту C.B. Дубовіку, за- 
гадчы ку кафедры  літаратурна- 
м астац к ай  к р ы т ы к і, дацэнту  
Л .П . Саянковай, дацэнтам У.А. 
Капцаву і H.B. Кузьміч.

Маргарыта АЛЯШКЕВІЧ

сп а р ты ўн а я  т ш т к
10 снежня 2005 г. адбыўся першы ў  

гісторыі ліцэя БДУ турнір па валейболе 
сярод жаночых каманд.

К ож ны год каф едра ф ізкультуры  праводзіць 
чэм піянаты  сярод навучэнцаў — і не толькі па 
валейболе, але і па баскетболе, футболе і настоль
ным тэнісе. Таму ні для каго не было сакрэтам , 
што гэтай восенню ўсе будуць гуляць у валейбол. 
Аднак настаўнікі здароўя з творчым натхненнем 
пады ш лі да правядзення адзначанага мерапры- 
ем ства і за п р а с іл і ў д зел ьн іч ац ь  у турн іры  не 
толькі ж аночы я зборныя дзесяты х і адзінацца- 
ты х класаў , але і зборны я н астаўн ікаў  і баць- 
коў. Гэта была проста сенсацыя!

А дклаўш ы  ўсе х атн ія  справы, бацькі апрану- 
л іся ў амаль забытыя спарты ўны я касцю мы і на- 
к іравал іся  на пляцоўку. Д зеля эканом іі часу вы- 
раш ана было праводзіць усе гульні ў адну партыю 
і да 25 ачкоў  — ад гэтага  ступень ц ік аў н а сц і

н ікольк і не зменніы лася, наадварот, ж арсці на- 
к ал іл іс я .

П ерам агла зборная 11-х класаў. Але зборная 
новага пакалення ў вы глядзе 10-х класаў на пля- 
цоўцы вы глядала вельмі годна. Феноменам тур- 
ніру м ож на назваць кам анду бацькоў, я к а я  па- 
знаём ілася толькі перад гульнёй, таму высвят- 
ляць магчымасці ігракоў давялося падчас спабор- 
ніцтва. Самай ц ікавай  гульнёй стала супрацьста- 
янне настаўнікаў і бацькоў. Варацьба адбывала- 
ся не толькі на пляцоўцы , але і на трыбунах ба- 
лелы нчы каў. 3 м інім альны м  адрывам перамаглі 
бацьк і, чым вы к л ік ал і проста буру пачуццяў  і 
ш квал апладысментаў. Потым усе 4 кам анды  на- 
кіраваліся святкаваць агульную перамогу ў ліцэй- 
скую сталоўку. Застаецца спадзявацца, што гэ- 
тая прэм ’ера ператворы цца ў новую традыцыю  
ліцэя БДУ.

Падрыхтавала Любоў КУРЫЛА

ФЕСТЫВАЛІ

дыпломы
ЗА ТВОРЧАСЦЬ

Ha фестывалі творчасці студэн- 
таў замежных краінаў “F-art.by” 
прадстаўнікі БДУ заваявалі ўзна- 
гароды ў 6 намінацыях. Асабліва 
вызначыліся грамадзяне Кітая: 
слухачы факультэта дауніверсітэц- 
кай адукацыі атрымалі дыплом I 
ступені ў намінацыі “Харэаграфіч- 
ны жанр” (Сун Пэн), дыпломы II 
ступені ў намінацыях “Інструмен- 
тальны жанр” (Інь Чуцын і Чжу 
Ж унвэй) і “С алісты -вакалісты ” 
(студэнт філфака Інь Цзявэнь).

Студэнты ф ілалагічн ага ф а
к у ль тэта  Дэн і Эймі Х ілм ерс 
(ЗША) сталі ўладальнікамі дып- 
ломаў II ступені ў намінацыі “Б а
нальны жанр” . Такую ж  узнага- 
роду атрымаў ФДА ў намінацыі 
“Свет, у якім  мы жывем” і  аб’яд- 
наная каманда БДУ ў намінацыі 
“Нацыянальныя кулінарныя тра- 
дыцыі”.

Народны ансамбль танца “Кры- 
жачок” і народная харавая капэла 
БДУ таксама атрымалі дыпломы 
фестывалю за высокае выканаль- 
ніцкае майстэрства і ўнёсак у 
развіццё культуры міжнацыяналь- 
ных дачыненняў. А група выклад- 
чыкаў, якая  рыхтавала каманду 
БДУ да фестывалю, была ўганара- 
ваная дыпломам за ўнёсак у 
развіццё фестывальнага руху і фар- 
міраванне культуры міжнацыя- 
нальных дачыненняў.

Сёлета фестываль “F -a rt.by” , 
арганізаваны Міністэрствам аду- 
кацы і Беларусі і Нацыянальным 
цэнтрам мастацкай творчасці дзя- 
цей і м оладзі, адбы ваўся ўж о 
трэці раз. Удзел у ім бралі замеж- 
ныя студэнты 31 краіны з 18 ВНУ 
Беларусь

П аводле інфармацы і 
прэс-службы БДУ

IhiiiEKim
Выдаецца з 1929 года

ГАЛО YHbI
БАТЛЕЙШЧЫК

СТАЛІЦЫ
У сярэдзіне снежня мы наведалі 

“Беларускую хатку”, дзе ладзіцца 
батлейка. Станоўчых эмоцый і 
ўраж ан н яў  было неверагодна 
шмат: пайшлі глядзець лялечны 
тэатр дарослыя людзі, а як  былі 
здзіўленыя тым, што пабачылі! Ды 
яшчэ больш — тым, што раней пра 
такое не ведалі. Цікава, незвычай- 
на, прыгожа і каларытна! Батле- 
ечная скры ня, як ая  вы глядала 
проста як музейны экепанат, быц- 
цам ажыла, начала размаўляць з 
гледачамі, яктолькіпачалосяпрад- 
стаўленне: як  і ў тыя далёкія часы, 
запаліліся свечкі і пачуліся каляд- 
ныя спевы... Ha нашыя ўражанні 
паўплы вала яш чэ і тое, што ў 
якасці батлейшчыка быў выклад- 
чык нашага філалагічнага факуль
тэта дацэнт Мікалай Валянцінавіч 
Трус. Так, ніхто з нас да таго часу 
не чуў і не ведаў, як  прыгожа спя- 
вае Мікалай Валянцінавіч і як лёг- 
ка і прафесійна спраўляецца з ро- 
ляй батлейшчыка. Трэба сказаць, 
што такая форма заняткаў не про
ста даспадобы студэнтам, але на- 
самрэч з ’яўляецца сродкам пэўна-

га павышэння беларускай 
самасвядомасці, што вель- 
мі карысна.

Калі распытваеш знаё- 
мых і сваякоў, ці ведаюць 
яны, што такое батлейка, 
то мала хто згадае. Хіба 
што адкажуць нешта пра 
тэатр. Ды што і казаць, 
калі нават болынасць нашых сту- 
дэнтаў-філфакаўцаў не наведвала 
батлейку і не можа еадзейнічаць па- 
пулярызацыі гэтай з’явы нават у 
сваім асяродку.

Батлейка — народны лялечны 
тэатр, вядомы на Беларусі яшчэ з 
XVI ст. Назва яе паходзіць ад на- 
звы горада, у якім нарадзіўся Хры- 
стос, — Бэтлеем (ці Віфлеем). Ад- 
сюль і рэлнійны характар батлейкі, 
прынамсі напачатку, калі ў батлей- 
цы разы гры валася толькі п ’еса 
“Цар Ірад”, пра сюжэт якой лёгка 
здагадаецца кожны (а калі — не, то 
гэта яшчэ адна падстава наведаць 
батлейку!).

П ’еса паказвалася ў спецыяль- 
най скрыні, якая мела два ярусы: 
верхні — для Хрыста і ўсяго свет-

лага і ўзвышанага, ніжні — месца 
дзеяння Ірада і злых сілаў. Лялькі 
былі драўляныя, і кожная мацава- 
лася да металічнага ці драўлянага 
стрыжня, за як і яе вадзіў батлей- 
шчык, што знаходзіўся за скрын- 
кай. Паказызвычайнасуправаджа- 
ліся музыкай і спевамі, а сцэны- 
ярусы асвятляліся свечкамі. Сам 
батлейшчьж нярэдка быў выканаў- 
цам, драматургам, рэжысёрамікам- 
пазітарам у адной асобе.

I хаця біблейскі сюжэт пра цара 
Ірада і нараджэнне Хрыста пады- 
ходзіў для паказу ў святочныя дні 
Раства як нельга лепш, за час свай- 
го існавання ён, вядома, надакучыў 
гледачам. Каб зацікавіць людзей, 
батлейшчыкі пачалі ўводзіць у свае 
прадстаўленні камедыйныя інтэр-

медыі, не абавязкова звязаныя з 
п ’есай “Цар Ірад”, але падобныя да 
ж ы цця і таму болын прывабныя 
для простата гледача, на якога і быў 
разлічаны гэты тэатр.

ПІкада, што такая з’ява як бат
лейка зусім не папулярызуецца ў 
наш час. 3 другога боку, хто як  не 
мы самі павінны гэтым займацца? 
Таму шчыра запрашаем асабліва ў 
гэтыя святочныя дні наведаць на 
вуліцы Рабкораўекай “Беларускую 
хатку” і батлейку і ўгоўніцца ў тым, 
што гэта бясспрэчна варта ўвагі і 
нашага часу.

Юлія МАРКЕВІЧ, 
студэнтка V курса 

